КОМИ РЕСПУБЛИКАСА ВЕСЬКÖДЛАН КОТЫРЛÖН ШУÖМ

“Вӧр сотчӧмысь видзан Коми дiнму шӧрин” Коми Республикаса асшӧрлуна канму учреждениеса уджалысьяслы уджысь мынтысьӧм йылысь” Коми Республикаса Веськӧдлан котырлӧн 2011 во ода-кора тӧлысь 13 лунся 

193 №-а шуӧмӧ вежсьӧмъяс пыртӧм йылысь

Коми Республикаса Веськӧдлан котыр шуис:
1. Пыртны “Вӧр сотчӧмысь видзан Коми дiнму шӧрин” Коми Республикаса асшӧрлуна канму учреждениеса уджалысьяслы уджысь мынтысьӧм йылысь” Коми Республикаса Веськӧдлан котырлӧн 2011 во ода-кора тӧлысь 13 лунся 193 №-а шуӧмӧ содтӧд серти вежсьӧмъяс (водзӧ – вежсьӧмъяс).
2. Тайӧ шуӧмыс вынсялӧ сійӧс примитан лунсянь да инмӧ 2014 вося косму тӧлысь 11 лунсянь артмӧм инӧда йитӧдъяс вылӧ, вежсьӧмъяслӧн 1 – 4 пунктъясысь ӧтдор, кутшӧмъяс вынсялӧны 2014 вося кӧч тӧлысь 1 лунсянь.
Коми Республикаса Юралысьлысь

могъяс недыр олӧмӧ пӧртысь                                                       В. Гайзер

Сыктывкар

2014 вося моз тӧлысь 28 лун

363 №
Коми Республикаса Веськӧдлан котырлӧн

2014 во моз тӧлысь 28 лунся 363 №-а шуӧм дорӧ

СОДТӦД

“Вӧр сотчӧмысь видзан Коми дiнму шӧрин” Коми Республикаса асшӧрлуна канму учреждениеса уджалысьяслы уджысь мынтысьӧм йылысь” Коми Республикаса Веськӧдлан котырлӧн 2011 во ода-кора тӧлысь 13 лунся 

193 №-а шуӧмӧ пыртӧм
ВЕЖСЬӦМЪЯС
“Вӧр сотчӧмысь видзан Коми дiнму шӧрин” Коми Республикаса асшӧрлуна канму учреждениеса уджалысьяслы уджысь мынтысьӧм йылысь” Коми Республикаса Веськӧдлан котырлӧн 2011 во ода-кора тӧлысь 13 лунся 193 №-а шуӧмын:

1) 2 пункт гижны тадзи:
“2. Индыны, мый “Вӧр сотчӧмысь видзан Коми дiнму шӧрин” Коми Республикаса асшӧрлуна канму учреждениеса уджалысьяслӧн, кодъяс уджалан могъяс сертиыс лӧсялӧны вӧр овмӧсын уджалысьяслы, чина удждонъяс, удждонъяс артавсьӧны чина удждонъяслӧн, удждонъяслӧн ыджда серти, кутшӧмъясӧс урчитӧма Коми Республикалӧн вӧр овмӧсса канму учреждениеясын уджалысьяслӧн уджысь мынтысян условиеясӧн.”;
2) содтыны татшӧм сюрӧса 2.1 пункт:
“2.1. “Вӧр сотчӧмысь видзан Коми дiнму шӧрин” Коми Республикаса асшӧрлуна канму учреждениеса юрнуӧдысьяслӧн, специалистъяслӧн, служащӧйяслӧн да рабочӧйяслӧн, кодъясӧс абу лыддьӧдлӧма тайӧ шуӧм дорӧ 1 №-а содтӧдын, а сідзжӧ кодъяс вылӧ оз инмыны тайӧ шуӧмлӧн 2 пунктса положениеясыс, чинъяс серти чина удждонъяслӧн, удждонъяслӧн ыджда индыссьӧ “Коми Республикалӧн канму учреждениеясса уджалысьяслы уджысь мынтысьӧмын ӧткымын юалӧм йылысь” Коми Республикаса Веськӧдлан котырлӧн 2008 во кӧч тӧлысь 11 лунся 234 №-а шуӧм серти”.”;
3) 3 пункт гижны тадзи:
“3. Тайӧ шуӧмлӧн 2 да 2.1 пунктъяс серти индӧм чина удждонъяс, удждонъяс кыпӧдӧны ыдждаын тайӧ шуӧмлӧн 1 пунктса 2 пунктув серти.

Тайӧ шуӧмлӧн 2 да 2.1 пунктъясын индӧм уджалысьяслы компенсируйтан мынтысьӧмъяс да ышӧдан мынтысьӧмъяс вӧчӧны тайӧ шуӧмлӧн 1 пунктса 3 пунктув серти.”;

4) “Вӧр сотчӧмысь видзан Коми дiнму шӧрин” Коми Республикаса асшӧрлуна канму учреждениеса уджалысьяслӧн чина удждонъясын, удждонъясын, кутшӧмъясӧс вынсьӧдӧма шуӧмӧн (1 №-а содтӧд):

а) 1 пунктса таблицаын:

1-5 позицияяс гижны тадзи:
“
	1.
	Учреждениеса директор 
	7675

	2.
	Учреждениеса директорӧс вежысь 
	7225

	3.
	Юралысь бухгалтер
	6790

	4.
	Юралысь бухгалтерӧс вежысь 
	6410

	5.
	Тэчас юкӧдувса (юкӧнса)  начальник, авиация отделениеса начальник
	6030


”;

б) содтыны татшӧм сюрӧса 11 позиция:
“
	11.
	Вӧрса мастер  
	5275


”;

5) “Вӧр сотчӧмысь видзан Коми дiнму шӧрин” Коми Республикаса асшӧрлуна канму учреждениеса уджалысьяслы компенсируйтан мынтысьӧмъяс да ышӧдан мынтысьӧмъяс лыддьӧгын, мый вынсьӧдӧма шуӧмӧн (3 №-а содтӧд):
а) 1 пунктса 3 пунктув гижны тадзи:
“3) мынтысьӧмъяс уджалысьяслы, кодъяс уджалӧны сьӧкыд уджъяс вылын, вреднӧй да (либӧ) ӧпаснӧй  да уджлӧн мукӧд торъя условиеяса уджъяс вылын, сы лыдын:

а) кодъяслӧн эмӧсь парашютист (десантник)-кусӧдчысьлӧн, парашютӧн вӧчӧм чеччалӧмъясысь да спускӧвӧй устройствоӧн чеччалӧмъясысь вына эскӧдангижӧдъяс;

б) кодъяслӧн эмӧсь лётчик-видзӧдысьяслӧн вына эскӧдангижӧдъяс да найӧ пырӧны сынӧд суднояслӧн экипаж котырӧ, кодъяслӧн эмӧсь лэбалан удж вӧчӧмысь эскӧдангижӧдъяс.

Мынтысьӧмъяслысь ыджда да условиеяс индӧ Учреждение асшӧрысь  уджысь мынтысян вынсьӧдӧм планӧвӧй фонд серти да пасйӧ Учреждениелӧн пытшкӧсса нормативнӧй актын, мый индӧ Учреждениеын уджысь мынтысян системасӧ, уджалысьясӧс петкӧдлысь органлысь видзӧдлассӧ арталӧмӧн;
 в) пӧжар кусӧдӧмын участвуйтысьяслы, пӧжаръяс кусӧдӧмын ӧти лунся уджысь – уджысь мынтысян лунся ставка (ӧти лунся уджысь удждон юкӧн (чина удждон) мында.

Содтӧд ыджда урчитсьӧ чина удждон, удждон индӧм кыпӧдӧм тшӧт вылӧ босьтӧмӧн. 

Учреждениеса уджалысьлы, кодъяс уджалӧны сьӧкыд уджъяс вылын, вреднӧй да (либӧ) ӧпаснӧй  да уджлӧн мукӧд торъя условиеяса уджъяс вылын, мукӧд содтӧдсӧ индӧны Россия Федерацияса удж кодекс серти.”;

б) 2 пункт киритны;

в) 3 пункт лыддьыны 2 пунктӧн;

г) 3 пунктса 2 пунктув гижны тадзи:
“2) вӧчан уджъяслӧн качествоысь мынтысьӧмъяс, сы лыдын:

а) уджалысьяслы, кодъяс участвуйтӧны пӧжаръяс ӧлӧдӧмын да кусӧдӧмын, а сідзжӧ могмӧдӧны тайӧ уджъяссӧ вӧчӧм, оперативно-техническӧй дасьлун вылыс тшупӧдын могмӧдӧмысь, а сідзжӧ мукӧд подув серти, кутшӧмъясӧс индӧма учреждениелӧн пытшкӧсса нормативнӧй актын, –  чина удждонысь, удждонысь 50 прӧчентӧдз мында;

б) парашютистъяслӧн да десантник-кусӧдчысьяслӧн лэбалан,  инструктор составлы, парашютистъяс (десантникъяс)-кусӧдчысьяслы, кодъяслӧн эм 1-й класс, индыссьӧ чина удждон, удждон дорӧ 25 прӧчент мында, 2-й класс - 15 прӧчент мында содтӧд;  

в) автомашина нуӧдысьяслы, трактористъяслы, кодъяслӧн эм 1-й класс, индыссьӧ чина удждон, удждон дорӧ 25 прӧчент мында, 2-й класс - 10 прӧчент мында содтӧд; 

г)  уджалысьяслы, кодъяс вӧчӧны вӧр овмӧс уджъяс да пӧжарысь видзан торъя мераяс, - Учреждениелӧн пытшкӧсса актӧн урчитӧм ыдждаын да условиеясын;”;

6) “Вӧр сотчӧмысь видзан Коми дiнму шӧрин” Коми Республикаса асшӧрлуна канму учреждениеса уджалысьяслы уджысь мынтысьӧмъяслӧн планӧвӧй фонд лӧсьӧдан пӧрадокын, мый вынсьӧдӧма шуӧмӧн (5 №-а содтӧд):
1 пунктса 4 пунктув гижны тадзи:
“4) вӧчан уджъяслӧн качествоысь мынтысьӧмъяс -  чина удждон, удждон фондлӧн 5,1 мында найӧс кыпӧдӧм арталӧмӧн, сы лыдын вӧр овмӧс уджъяс вӧчӧмысь, - чина удждон, удждон фондлӧн 3,1 мында найӧс кыпӧдӧм арталӧмӧн;”. 
Третьякова О., 5661  
